
Shri Devika Lahari

શ્રીદેવિકાલહરી

શ્રિયામાયાનં યદ્વિમલવસને સર્વજગતાં-
ક્રિયાસ્પામ્બુધ્નન્તે નિયત હવિષાં પાવનવિધૌ ।

ધિયાં પાવિત્રીયોઽવનિવિદિતતીર્થં વનમયં-
વપુશ્ચેદં શર્વે સકલમશુભં વારયતુ નઃ॥ ૧॥

શિવાર્ડાઙ્ગે  વાસો વિધિજતનયાયાઃ પ્રથમતો
ગૃહન્તે કૈલાસે રજિતભુવનભ્રાજિતતટે ।

અમર્ત્યાઽઽક્રીડે બાઽપ્યવનિધરપુત્ર્યાસ્સુરનતે-
સરિદ્રૂપઞ્ચૈતદ્ધરતુ જગતાં પાપમખિલમ્॥ ૨॥

ઇદઙ્કર્મ્માધાનમ્ભુવનજગતૌ ખણ્ડમખિલં
પવિત્રીકર્તું વૈ નવસલિલબિમ્બં વિદધતી ।

પ્રભાસે શુદ્ધે ચ દ્રુમવતિ સુઘાટે સુરપતેઃ-
સમુત્તીર્ણાધારાભરણવસના શૈવશિખરાત્॥ ૩॥

સરિદ્રૂપન્ધત્વાજનિ વૃજિનનાશઙ્કરુ શિવં-
જનાનાં મદ્રાણાં ગૃહતનયવિત્તાપ્તમનસામ્ ।

ઉવાચેદં શમ્ભુર્મૃદુતરમનોજ્ઞં મધુવચઃ-
ભવાનીમાપન્નાં વિનયનતદેહાં નિજગિરૌ॥ ૪॥

શિવાશમ્મોરાજ્ઞાં પરિણતગુણસ્યામરગણૈઃ-
ગૃહીત્વા કૈલાસાજ્જનકુશલભાવાભિજનની ।

સમુત્તીર્ણાદૃષ્ટ્વા હરશિરસિ જાતાં સુરનદીં -
દધૌ રૂપમ્ભવ્યં વનમયવપૂર્દાચિકમિદમ્॥ ૫॥

તદાશમ્ભૂરૂપં મુનિવરનૃતં લૈઙ્ગમધિકં  -
દધારોચ્ચૈસ્તીરે ભુવનવનશૈલદ્યુતિકરમ્ ।

વૃષાદ્યૈર્દેવેશૈર્ન મિતવદનૈર્બન્ધમભિતો-
ભવાની વ્યાશ્લેષાદમિતમહિમાશઙ્કિતમનાઃ॥ ૬॥

શ્રીદેવિકાલહરી

યદા ચૈન્દ્રાદઘાટાદચલદમલં વારિનિચયં
નુતિઙ્ગૌર્ય્યશ્ચિક્રુર્મુનિવરસમૂહાઃ  સમુચિતામ્ ।

તદા વીણાનાદધ્વનિતમુરજૈઃ કિન્નરગણૈઃ-
સ્વરૈશ્ચેદમ્ભદ્રં -ત્રિદશવરવધ્વા પરિજગુઃ॥ ૭॥

યદાવિર્ભૂતન્તે દ્યતિધરપદાદ્દાવિકપયો-
જનાનામજ્ઞાનાં શમલભવતાપોપશમનમ્ ।

નિષેવ્યન્તત્પ્રાજ્ઞૈર્દિવિજનમિતન્નો   હૃદિ સદા-
વસત્વેવં ચક્રુર્નતિમખિલદેવાઃ શ્રુતિધરાઃ॥ ૮॥

સમૃદ્ધં- સ્વામિત્વં પરિજનવૃતં ત્યજ્ય સહસા-
જનનયાસ્તત્વાનાં મૃદુલતટવાસાઽમલદૃશામ્ ।

પયસ્તેસ્વાદીયો વિમલતરમાતૃપ્તિપિબતાં-
મૃષાયન્તે, સદ્યઃ સુરવરપદેવ્યોઽપિ વિવિધાઃ॥ ૯॥

સ્પૃશન્ યસ્સૌગન્ધ્યન્નવસુમનસાં ધીરપવન -

સ્ત્વદીયાનાં પ્રાવૃઙ્જનિતલહરીણાં  વ્યતિકરાત્ ।
પુનાતીમાં પૂતસ્ત્વવનિમખિલાં સ્વર્ગ સહિતાં-
નિનાદોઽપાન્તે યઃ શમયતિ ખલૂચ્ચૈર્યમરુતમ્॥ ૧૦॥

અમી માતર્ધન્યાઃ ખગમૃગગણાં દાવિકતટે-
પયઃ પૂતં પીત્વા શમિતદુરિતા દિવ્યવપુષઃ ।

વ્રજન્ત્યન્તે શાન્તાસ્ત્રિદશવરવૃન્દપ્રમુદિતાઃ-
મહન્માહેન્દ્રં તે નિબિડતરુરમ્યં વનમદઃ॥ ૧૧॥

અનૂરૌ સ્નાન્તીનાં જનપદવધૂનાં ઘનકુચં
સ્થિતં સૌગન્ધ્યં યન્મૃગમદયુતં દાવિકવને ।

વલન્ત્યન્તસ્તે તન્મૃતમૃગસમૂહા દિવમિતા
સ્તવૈતત્પ્રાકામ્યં જનનિ ગદિતુન્નાર્હતિ વિધિઃ॥ ૧૨॥

ત્વદમ્બૂનાં નામ સ્મરતિ હૃદયે દાવિકમિતિ-
જનઃ પાવિત્રીયાન્ભવતિ શતપાપૈરપિ વૃતઃ ।

અહો ચાલં વાસો જનનિ તવ તીરે વનમહો
જનોદ્ધારં બદ્ધાદૃઢપરિકરં ત્વઙ્કુરુ ભવાત્॥ ૧૩॥

શ્રિતોઽપાન્તેમાતર્વિષયવિષતૃષ્ણાવૃતચિદાં 

અદૃશ્યઃ પાતાલે ત્વમિતવલવલ્યાદિભિરપિ ।
કફાદિવ્યાવર્તં વદનવિવરં જાતુ વિશતાં-
શરીરાન્તે તાવત્યરમફલદો નોઽપિ ભવતુ॥ ૧૪॥

પિનાકીકૈલાશે પદવિધુતિભિર્નૃત્યતિ મુદા-
વિભુશ્શેતામબ્ધૌ ભુજગમૃદુભોગોઽપિ શયને ।

વિધાતાત્રૈપૃષ્ટે ત્વવિરતસમાધિર્ભવતુ વા
તદૌદાસ્યન્દૃષ્ટ્વા જનનિ તવ તીરં હ્યપગતઃ॥ ૧૫॥

વિભુર્ભઙ્ક્તાઽતર્કોમદનભટહન્તા ચ મનસા
ઉપેક્ષન્તે માન્યૈર્દ્રુતપિહિતકર્ણાઃ  કરપુટૈઃ ।

સ્ફુટસ્તે વ્યાસઙ્ગો  મદપતિતનિસ્તારણકૃતૌ
પ્રતોમાતસ્ત્વાં વૈ શરણપદવીં  યામિ સતતમ્॥ ૧૬॥

અવ્યક્તં વાત્યૈઃ પિશુનમનુજૈર્યન્ન્યપહૃતં-
વિગર્હ્યન્તૂન્મત્તૈરતિપતિતવૃન્દૈઃ પરિહૃતમ્ ।

હરન્ત્યેનઃસર્વં શ્રમવિરહિતૈકા વિજયતે-
યદુદ્ધારૌદાસ્યં ભવતિ ભજતાન્માર્દ્રહૃદયા॥ ૧૭॥

યદૌદાસ્યં જાતાઽઽસ્યમલહૃદયધ્યાનપથગે-
મમાઘન્યૂ હાન્તેઽકૃતયજનહવ્યાધિપનતેઃ ।

તદાનીમેવાયેં જગતિ જયિનામૂર્જિતયશો  -
લયં યાતા રમ્યં શમનભટહાસંસ્તવતટે ॥ ૧૮॥

મદોન્મત્તાનસ્તાન્ વૃષલરમરણીસક્તમનસઃ-
મહારોગગ્રસ્તાન્ કરપદવિહીનાનપિ નરાન્ ।

જડાન્યન્ધવ્યઙ્ગાન્પ્રકૃતિવિષમાદ્યાનપિનરાન્ 
પરિત્યક્તાન્દેવૈરમતમવિતું સ્વૌષધમસિ॥ ૧૯॥

યદન્તઃ ક્રીડન્તોન્વનવરતમાનન્દભરિતા-
ન ગૃધ્રાઃશ્વેતાસ્તે ત્રિદિવગમનેચ્છાજિતયમાઃ ।

નિવેશાન્નારીણામશુભશમનોઽવદ્યવપુષાં
તટોઽયં માતસ્તે ભવ વિગમશૂરો ભવતુ નઃ॥ ૨૦॥

વિભાન્તેભૂતેશાજટિલશિરસશ્ચન્દ્રવિભયા-
નિનેતું હ્યાયાતાયમ પુરમઘા યે યમભટાઃ ।

કૃતા વાસન્તીરે જનનિ તવ શુદ્ધે ચ મનુજં -

ગતં પઞ્ચત્વં તે હૃતકલુષમાલોક્ય વિગતાઃ॥ ૨૧॥
બૃહત્ત્વદ્વીચીનામમલપયસા માર્જ્જિતવપુઃ
શરીરાન્તે શેતે ધૃતિધર નરો દાવિકતટે ।

તદૈનદ્ધિત્વાર્યે વ્રજતિ પદમાદ્યં મધુરિપો-
ર્વિમાનસ્થો   માન્યસ્ત્વદિતિ તનુજાતામપિ દિવિ॥ ૨૨॥

સુશૈલં નિશ્શોક કમનકલહંસાદ્યભિરમં-
તરુવાતચ્છાયં કુસુમભરલુબ્ધાલિનિચિતમ્ ।

સુધા પ્રખ્યા ધારાપતનધ્વનિતં દાવિકમિદં
પુનીતં તીરન્તે મદઘવૃકયૂથં વિધમતુ॥ ૨૩॥

ભવત્યાં સાવિત્ર્યાં શ્રુતિકુશલમાદૌ વ્યવસિતં-
શિવમ્ભૂર્યાયાસં વિધિધૃતવિશેષં બહુષથમ્ ।

તદેવાયં ધત્તે ત્રિદિવગમનાયાશ્વવહિત-
સ્તવૈતેનૈવતન્નવલષયસાઽભ્યેતિ સકલમ્॥ ૨૪॥

પ્રવાહેઽપાન્તેયાઃ સિતતરલહર્ય્યો ઘનતટા-
સ્તરઙ્ગૈરુત્તેઙ્ગૈર્મૃદુલ   પવનૈશ્ચાપિ ચ લતૈઃ ।

સુધાસિન્ધો માતર્ભવ વનભવાગ્નિઞ્ચલશિખં
નયન્ત્વાર્દ્રેઃ શાન્તિં  વિવનગૃહકૂપપ્રપતિતામ્॥ ૨૫॥

ઇયં યા તે મૂર્તિઃ   સુરવરનુતા પાવનમયી-
જનાનાં યેષાં હૃન્નવનલિન નાલં યદિ ગતા ।

નિહન્ત્યાશ્વેનાંસિ ત્વરુણ ઇવ ભૂર્યાસ્તૃતતમઃ-
ઘટસ્વેદાની મે યમરણકૃપોદ્ધારસરણીમ્॥ ૨૬॥

શરચ્ચન્દ્રામાં ત્વામમલવિધુબિમ્બાર્દ્ધમુકટાં-
સુનદ્ધગ્રેવેયદયુતિનિકરભૂષાઙ્ગદધતીમ્  ।

જપન્ત્યાયત્તાહૃન્નવજલજકોશે સુમનસઃ-
ન તેષાં ભક્તાનાં ક્વચિદપિ ચ યામ્યઃ પરિભવઃ॥ ૨૭॥

સ્તવૈર્દેવીંસ્તવ્યાં  શ્રુતિવિદિતસારાર્થલલિતૈઃ-
મહાપદ્માસીનાં વજનવરદાં શુભ્રવસનામ્ ।

સ્મરન્તિ ધ્યાનેનૈકતરમનસા યેઽધધમનીં -
વિસૃજ્યેમં મર્ત્યા ગિરિશધરશ‍ૃઙ્ગેઽમૃતભુજઃ ॥ ૨૮॥

વહન્તીં  શીતાંશું શિરસિ તવ સીમન્તસરણીં-
દ્વિધાભિન્નાકેશાં કરવિધૃતપદ્માં વિધિનુતામ્ ।

જનાસ્ત્વદ્ભૃત્યા યે ત્વવનિપૃથુપૃષ્ઠે સુવિમલે-
ભજન્તિ ત્વામમ્બ પ્રતિદિવસમાજન્મપવિતાઃ॥ ૨૬॥

હરન્ત્યાઃ સત્વાનાં દુરિતસમવાયં શિવચિદા-
સ્વસૃષ્ટાનામ્ભૂતૈઃ પ્રબલગુણમય્યા ગિરિસુતે ।

ધૃતા પશ્ચાદ્ઙ્ગે  હતમનસિજેનાતિવશિના-
મહત્વં વક્તુન્તે કથમપિ ન વિજ્ઞઃ પ્રભવતિ॥ ૩૦॥

સમૃદ્ધિત્વં ભૂમેર્જલધિપરિધે રિવિતથં-
કિમીશ ત્વં ક્રીડારચિતજગતાં યત્પશુપતેઃ ।

સ્મૃતીનાં વૈચિત્ર્યં ફલમથ સતાં પુણ્યનિવહં-
ષયઃ પીયૂષાભં તવ જનનિ શન્નઃ પ્રદિશતુ॥ ૩૧॥

વિરિઞ્ચિઃ સઞ્ચિન્વંસ્તવ ચરણકઞ્જોદ્ભવપયઃ-
સ દેવાન્સર્વેશઃ પ્રજનયતિ લોકાનવરતમ્ ।

વિમૃગ્યં શેષેણાઽપ્યવનિદધતા સૈવ શિખરાત્
સમુત્તીર્ણા કર્તું દિવિજ નરસૂદ્ધારણવિધિમ્॥ ૩૨॥

શચીશોઽપીદન્તે લલિતચરણામ્ભોજસલિલં-
ગજેન્દ્રાદુત્તીર્યાવનિતલમગમ્યં દિવિષદામ્ ।

શિરસ્યાધત્તે યો મણિમયકિરીટદ્યુતિ મતિ-
ર્વૃતો દેવવ્રાતૈસ્ત્રિદશવનિતાન્ત્યમુદિતૈઃ॥ ૩૩॥

સુરસ્ત્રીસઙ્ઘાતસ્ત્રિદિવભુવનાદ્દાવિકપયઃ -
પરિસ્નાતું યાતસ્તવ જનનિ તીરં હયમુખૈઃ ।

જગૌ ચેદમ્ભદ્રં શ્રુતિમૃદુલમધ્યં સમુરજૈ-
રભૂતત્સઙ્ગીતં  ગિરિશસુખદઙ્કીચકરવમ્॥ ૩૪॥

મુનિવ્રાતૈર્યત્તૈસ્સમરશતધીરૈશ્ચ કૃતિભિઃ -
સુરજ્યેષ્ઠેનાપિ સ્મરભટમજેયં હિ બલિનમ્ ।

નિહત્યાજૌ રુદ્રોઽખિલભુવનવન્દ્યા સુયતિતા-
મગાત્ત્વત્સમ્પર્કાદશુભશમની નો ભવ શિવે॥ ૩૫॥

ઇદન્તે શીતામ્ભઃ સ્ફટિકપ્રતિમં કૌતપવિધૌ-
પ્રયુક્તં પશ્યાનાન્દુરિતભરવિસ્રાબ્ધિપતિતામ્ ।

વ્યસૂનામુદ્ધારઞ્જન નિકુરુતે તે ચ વિદિતે-
મહીયન્તે લોકે શિશિરશશિનઃ શાન્તવપુષઃ॥ ૩૬॥

લતાસમ્પૃક્તાનાન્નવકુસુમભારપ્રવહતા-
ન્તરૂણાન્તામસ્યં મધુકરવૃતાનાં પરિગતમ્ ।

ત્વદીયાનાં પાનાદ્વિશદપયસામાજ્જવપદૈ-
સ્તરઙ્ગોત્સૃષ્ટાનાઞ્જનનિ  તરુજન્માપિ ચ યતઃ॥ ૩૭॥

ચલદ્વીચીક્ષોભભ્રમિત ઝષચક્રોર્જ્જિતરવે-
જગત્પ્રાણોદ્ભૂતદૃમગલિતપુષ્પાઽઽસ્તૃતતટે ।

પ્રવાહે ત્વદ્વારાં પિકશિખિગણા યેઽતિમધુરં-
નદન્તીહાઽઽલોકધ્વનય ઇવ પૂલાઙ્ઘ્રિપગૃહાઃ ॥ ૩૮॥

અહોઽન્તર્મદ્રાણાં હિમગિરિગુરોર્ડુગ્રહૃદયાત્ -
સહસ્રારાધારે ભગવતિ શિવે દાવિકમયૈ ।

ચતુર્વિંશત્કોશાયતિરપિ   ચતુર્વિસ્તૃતિરથો 
મુમુક્ષુપ્રેતાનાં તરણિ ! તરણી નત્વદપરા॥ ૩૯॥

નમશ્ચિદ્રૂપાયૈ ત્રિગુણબલમય્યૈ પ્રકૃતયે
નમઃ સદ્રૂપાયૈ વિધુશકલમૌલેઽખિલભૃતે ।

સરિદ્રૂપાયૈ તે પવિતવસુધાયૈ શ્રુતવતાં-
દદત્યૈ નિર્વાણં નિરવધિસુખં સત્વનિધયે॥ ૪૦॥

જગત્પૂજ્યાયૈ તે યજનફલદાયૈ ભવ છિદે-
નમો મેદિન્યૈ તેઽખિલવસુધરાયૈ સુશ્રવસે

નમો ધીરાયૈ તે વિશદગુણમય્યૈ સુગતયે ।
નમો વૈષ્ણવ્યૈ તે મુનિવૃઢયુતાયૈ સુમતયે॥ ૪૧॥

યસ્યાસ્તેઽમલવીચયો ભુવિ વદૂર્ગુપ્તાઽઽસ્તૃતા દેવિકે-
યા ધૃત્વાઽખિલવન્દ્યવેદવદનાસ્ત્વઙ્ગેઽજ  લોકઙ્ગતાઃ  ।

દણ્ડાદ્યસ્ત્રધરામહોગ્રવપુષો યાભ્યો યમા દૂરત-
સ્તા દિવ્યા નરલોકપાવનકરાઃ સેવ્યા બુધૈસ્સર્વદા॥ ૪૨॥

યસ્મિન્પ્રપીતે પયસિ ત્વદીયે
નૃણામઘં નશ્યતિ ચાન્તરાશ્રિતમ્ ।

સ્વચ્છં સુધાસમ્મિતમદ્યનસ્ત-
ત્કરોતુ ભવ્યમ્ભવભીતચેતસામ્॥ ૪૩॥

ત્વત્પાદસમ્ભૂન્નપયઃ પ્રચેતાસ્તં
ધાર્ય્ય પૂતં શિરસાપ સિદ્ધિમ્ ।

શેષસ્ત્વદીયાન્વિદિતાન્ગુણાન્વૈ
શક્નોતિ નૈવાદ્યતને ન માતુમ્॥ ૪૪॥

ત્વમેવ ગઙ્ગા  યમુના ત્વમેવ
ત્વમેવ સિન્ધુશ્ચ સરસ્વતી વૈ ।

ત્વન્દેવિકારૂપમપૌહ શર્વે
દધર્થલોકાય વિનાશનાય॥ ૪૫॥

ત્વમેવ માતર્બહુધા વ્યવસ્થિતા
ત્વમેવ માયા ખલુ શામ્ભવીતિ ।

ત્વત્તોઽપ્યનન્તા જગતઃપ્રસૂતિ-
સ્તત્વૈશ્ચિદાભાસ બલેન દેવ્યાઃ॥ ૪૬॥

સદાઽઽપોજ્યોતિષ્ટેઽવનિદહરગાન્તઃ પ્રવહતિ
ભુવઃ પૃષ્ઠસ્થાનાં સકલશમલાનિ પ્રદહતિ ।

ઇદાનીં  હિન્દૂનાં નિખિલકલુષં ત્વં પરિહર
કુરુષ્વૈતાન્નિત્યં હૃદયબલયુક્તાનૃષિવૃઢાન્॥ ૪૭॥

સદાચારૈ નિષ્ઠાન્પ્રબલતમદુષ્ટક્ષયકરાન્
પ્રચારે વેદાનામનુદિનમધિયજ્ઞ રુચિયુતામ્ ।

ગૃહેષ્વાસક્તાનાં હૃદિ સબલનિષ્ઠાં દ્રઢયિતું-
સશક્તાન્વાગ્ભક્તાજ્જનનિ ! કુરુ સદ્યોઽગ્રજવરાન્॥ ૪૮॥

અજ્ઞાત વિદુષા સૃષ્ટાં લહરીં  દેવિકા પ્રિયામ્ ।
વિહારીલાલ વાસિષ્ઠો મુદ્રાપ્યૈનાં સમર્પયે॥
॥ ઇતિ શ્રીદેવિકાલહરી સમ્પૂર્ણા॥

